
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ඍඪ
সদাগর গৃহে ফিরিয়া আসিলেন। দেখিলেন, গাঙ্গুড়ের কুলে সমস্ত চম্পকনগর ভাঙ্গিয়া পড়িয়াছে। সনক বেহুলাকে ক্ৰোড়ে লইয়া কঁাদিতেছেন, তঁাহার সাত পুত্র নতচক্ষে মায়ের পার্শ্বে দাড়াইয়া আছে, যে তাহাদিগকে দেখিতেছে, তাহারই চক্ষু জলে ভাসিয়া যাইতেছে। সদাগর সেই পথে আসিলে, একটা উচ্চ কলরব উথিত হইল, বেহুলা কঁাদিতে-কঁাদিতে যাইয় তাহার পদমূলে নিপতিত হইলেন। সদাগর সবিস্ময়ে অনুভব করিলেন, বেহুলার দেহ হইতে মহাদেবের কর্ণান্তশোভী ধুস্তুর-কুসুমের অপূৰ্ব্ব গন্ধ নিঃস্থত হইতেছে। তিনি দেখিলেন, মহাদেবের দেহের যে কামনাহীন নিৰ্ম্মল কান্তি, বেহুলার রূপে তাহারই আভা পড়িয়াছে। বেহুলার চক্ষুজলে ধূর্জন্টীর জটালগ্ন গঙ্গার পবিত্রত। -এই মাত্র তিনি তঁাহার উপাস্যকে দেখিয়া আসিয়াছেন, তিনি বেহুলার রূপে, কণ্ঠ-স্বরে এবং অঙ্গ-সৌরভে যেন সেই উপাস্ত দেবতার ছায়া ভাসিতে দেখিলেন । বেহুলা কঁাদিয়া বলিলেন “পিতঃ ! আমাদিগকে কোন প্ৰাণে ফিরিয়া যাইতে বলিবে, আমরা বড় কষ্টে আবার তোমার গৃহে আসিয়াছি । মনসাদেবীর পূজা না করিলে আবার আমরা ফিরিয়া যাইব, তুমি নিষ্ঠুর হাইও না । মহাদেব বলিয়াছেন, এবার তোমার সুমতি হইবে, তুমি বিষহরি মাতার পূজা কৱিবে ।”
চন্দ্ৰীধরের উত্তর শুনিবার জন্য সমস্ত চম্পক-নগরবাসী লোক উৎকৰ্ণ হইয়া রহিল, তাহদের বক্ষ কম্পিত হইতে লাগিল, সনকা বাণ-বিন্ধ হরিণীর ন্যায়। সেই উত্তর শুনিবার জন্য ছটফট করিতে লাগিলেন । সাত

